
Ed. 390. Frumvarp til laga [169. mál]
um heimild fyrir ríkisstjórnina til að selja eyðijörðina Selárdal i Súgandafirði.

Flm.: Hermann Jónasson.

1. gr.
Ríkisstjórninni er heimilt að selja Ólafi Þ. Þórðarsyni kennara, Stað í Súganda-

firði, eyðijörðina Selárdal í Súgandafirði til skógræktar fyrir það verð, er um semst
eða verður ákveðið samkvæmt mati dómkvaddra manna.

2. gr.
Lög þessi öðlast þegar gildi.

Greinargerð.

Jörð þessi er óhæf til ábúðar, enda verið í eyði um alllangt skeið. Ekki eru held-
ur líkur til, að svo standi á, að hentugt sé að sameina þessa jörð öðrum jörðum
nálægum. En í daldragi, þar sem bæjarhús stóðu, er dálítið kjarr, svo að skilyrði
fyrir ræktun trjágróðurs eru betri en ella mundi vera. Þó er þessi trjágróður ekki
svo mikill, að Skógrækt ríkisins muni sjá ástæðu til að kosta til friðunar honum
fyrst um sinn. Ýmis önnur svæði, sem eru vænlegri til skógræktar, verða að sitja
fyrir, en fé til friðunaraðgerða takmarkað.

En nú hefur áhugamaður um skógrækt falazt eftir jörðinni til skógræktar, og
virðist eðlilegt að verða við ósk hans, þar sem það er öllum aðilum að bagalausu,

Meðmæli hreppsnefndar Suðureyrarhrepps eru þannig:

Hr. Ólafur Þ. Þórðarson, kennari, Suðureyri.

Vegna fyrirspurnar þinnar i bréfi frá nóv. s. l. um, hvort hreppsnefnd Suður-
eyrarhrepps vildi mæla með sölu jarðarinnar "Selárdal ur" til þin, skrifa ég þér
þetta bréf.

A fundi nefndarinnar í gær var umrætt erindi tekið til afgreiðslu. Samþykkti
nefndin að verða við tilmælum þínum, og staðfestist það hér með.

Súgandafirði, 20. janúar 1966.

Með vinsemd og virðingu,

oddviti Suðureyrarhrepps.
Herm. Guðmundsson.


